
HELIANTHUS TUBEROSUS L. (ТОПИНАМБУР) ЎСИМЛИГИ ИЛДИЗ МЕВАСИДАН
ТУРЛИ МУҲИТЛАРДА ПЕКТИН МОДДАСИНИ АЖРАТИБ ОЛИШ ВА ФУНКЦИОНАЛ

ГУРУҲЛАРИНИ АНИҚЛАШ

ЭКСТРАКЦИЯ ПЕКТИНА ИЗ КОРНЯ HEALIANTHUS TUBEROSUS L. (ТОПИНАМБУР)

Аннотация
Мақолада топинамбур илдиз меваси таркибида оқсиллар, пектин, аминокислоталар, органик ва ёғ

кислоталари аниқланган. Ажратиб олинган пектин моддалари намуналарининг физик-кимёвий хоссалари
титрометрик ва вискозиметрик ҳамда бошқа усулларида ўрганилган. Шу билан бирга пектин моддасини
уронид таркиби 85 % га эгалиги кучли кислотали шароитда ажратиб олинган пектиннинг нисбатан
тозалиги тажриба асосида баён этилган.

Аннотация
В статье определяются белки, пектин, аминокислоты, органические и жирные кислоты в корне

топинамбура. Физико-химические свойства выделенных образцов пектина изучены титрометрическим,
вискозиметрическим и другими методами. Экспериментально описана относительная чистота пектина,
выделенного в сильнокислой среде с содержанием уронида 85% от пектинового вещества.

Annotation
This article identifies the proteins, pectin, amino acids, organic and fatty acids in Jerusalem artichoke root. The

physicochemical properties of the isolated pectin samples were studied by titrometric, viscometric, and other methods.
However, the relative purity of pectin isolated in a strongly acidic medium with an uronid content of 85% of the pectin
substance was experimentally described.

Таянч сўз ва иборалар: топинамбур, полисахаридлар, илдизмева, титрометрик, деструкция.
Ключевые слова и выражения: топинамбур, полисахариды, клубни, титрометрический,

деструктивный.
Key words and expressions: helianthus tuberosus, polysaccharides, tubers, titrometric, destructive.

Адабиётлардан маълумки, топинамбур
илдиз меваси таркибида оқсиллар, пектин,
аминокислоталар, органик ва ёғ кислоталари
аниқланган. Шулар орасида пектин моддаси
юқорида кўрсатилган моддалар орасида
алоҳида ўрин тутади.

Пектин моддаси полисахаридлар
синфига мансуб бўлиб, унинг галактурон
кислотасида эркин карбоксил ҳамда гидроксил
гуруҳлари бўлиб, улар реакцион фаол
гуруҳлар ҳисобланади. Пектин моддаси
эритмада карбоксил ионларини ҳосил қилиб,
метал ионлари билан осонгина комплекслар
(пектатлар, пектинатлар) тузлар ҳосил қилиши
мумкин. Пектин моддаси заҳарли оғир
металлар (қўрғошин, кобалът, кадмий, рух,
хром ва бошқалар) билан эримайдиган
комплекс тузлари ҳосил қилади. Бу
жиҳатидан пектин моддалари тиббиётда оғир
металлар билан организмнинг заҳарланиши

олдини олишда антидот сифатида
қўлланилади [1].

Шундан келиб чиқиб, Топинамбур
ўсимлигининг илдиз мевасидан турли
муҳитларда пектин моддасини ажратиб олиш
ва функционал гуруҳларини аниқлаш долзарб
муаммолардан биридир.

Шу нуқтаи назардан ушбу тадқиқот
ишида топинамбур илдиз мевасидан турли
муҳитларда гидролиз-экстракция усулида
пектин моддасини ажратиб олинди. Бу жараён
қуйидаги босқичлардан иборат:

−топинамбур илдиз мевасини майдалаш
ва кейинги жараёнига тайёрлаш;

−майдаланган маҳсулотни 15-300 C
ювиш (чанг, лой ва шакар моддалардан
қуритиш), гидролизга тайёрлаш;

−эфир мойлари ва бошқа моддалардан
қутилиш (спирт муҳитига 60-70оC хароратда)
экстракциялаш;

−экстрактни фильтрлаш ва яна спиртда
ювиш;

− гидролиз-экстракциялаш (турли
шароитларда);

−экстрактни совутиш, фильтрлаш ва
иссиқ дистилланган сувда ювиш;

−экстрактни фильтрлаш, совитиш ва
ишқорий муҳит ёрдамида нейтраллаш;

−нейтралланган экстрактни буғлатиш ва
оз миқдордаги спирт билан қайта ишлаш;

−ҳосил бўлган сиропни сентрифугалаш
орқали пектинни ажратиб олиш ва доимий
оғирликка келтириш.

Юқоридаги схема бўйича ажратиб
олинган пектин моддалари – аморф
порошоклар бўлиб, оч сарғиш рангдан то оч

жигарранг ранггача, нордон таъмли ва
таркибида 5-7 % намни сақлайди (бўкади).
Қиздирилганда сувда эриши кузатилди ва ҳар
хил коллоид эритмалар ҳосил қилинди.

Ажратиб олинган пектин моддалари
намуналарининг физик-кимёвий хоссалари
титрометрик ва вискозиметрик ҳамда бошқа
усулларида ўрганилди.

Олинган натижалар қуйидаги жадвалда
келтирилган.

Турли муҳитларда ажратиб олинган
пектин моддасининг баъзи бир физик-кимёвий
кўрсаткичлари

Гидромодуль 1:10 ва 1:7, ҳарорат 60-
700C, гидролиз вақти 3-12 соат

Жадвал

Экстрогент
концентрацияси

Гидролиз-
экстракция

вақти,
соат

T, ºS

Эркин
карбоксил
гуруҳи,
Ко, %

Эфирланган
карбоксил
гуруҳи,
КЕ, %

Уронид
таркиби,

%

Молекуляр
масса,
g/моль

0,2 % HCI 3,0 70 9,2 9,6 75,4 5321
0,2 % HCI 6 70 9,8 10,3 74,6 5244
0,2 % HCI 12 70 8,6 14,1 80,1 5812
0,4 % HCI 3,0 60 8,9 10,6 81,3 5268
0,4 % HCI 12 60 8,8 16,3 82,1 5794
0,2 % H3PO4 3,0 60 7,4 12,6 70,1 6733
0,4 % H3PO4 12 70 7,6 12,8 70,6 6901
2,0 % HNO3 3,0 70 9,2 7,5 84,4 7221
2,0 % HNO3 12 60 8,3 10,9 85,2 7411
0,5 % H2C2O4 6,0 70 4,1 12,2 82,6 5664
0,5 % H2C2O4 12,0 70 6,8 16,4 83,1 5785

Жадвал натижаларидан кўриниб
турибдики, экстрогентнинг кислоталилиги
ортиб бориши билан эркин карбоксил
гуруҳлари миқдори нисбатан ортиб борган, шу
билан бирга молекуляр масса қисман камайиб
борганлиги кўриниб турибди. Бундан ташқари
эритма муҳити камайиб бориши билан пектин
таркибидаги эфирланган карбоксил
гуруҳларнинг миқдори ҳам ортиб борган.
Таъкидлаш жоизки, экстрогентнинг
агрессивлиги ортган сари пектин таркибидаги
гликозид боғларнинг деструкциясига сабаб
бўлиши натижасида нисбатан молекуляр

масса камайган бўлиши мумкин. Бундай
натижалар адабиётларда ҳам кузатилган [2,4].

Тадқиқот натижаларидан маълум
бўлдики, кислота агрессивлиги ва ҳароратни
ортиши пектин моддаси молекуляр массасини
камайишига, лекин эркин карбоксил гуруҳлари
миқдорининг ортиши, унинг металл ионларини
боғловчилик хусусияти ортишини билдиради.
Шу билан бирга пектин моддасини уронид
таркиби 85 % га эгалиги кучли кислотали
шароитда ажратиб олинган пектиннинг
нисбатан тозалигидан далолат беради.

